ՆԱԽԱԳԻԾ
ՀԱՅԱՍՏԱՆԻՀԱՆՐԱՊԵՏՈՒԹՅԱՆ
ՕՐԵՆՔԸ

 «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. 1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգրքի 170.6-րդ հոդվածի 3-րդ մասի տեքստը շարադրել հետևյալ խմբագրությամբ՝
[bookmark: _Hlk202974639]«3. Էլեկտրոնային հարթակով ուղևորափոխադրման, բեռնափոխադրման և առաքման ծառայություն մատուցող կազմակերպությունների կամ անհատ ձեռնարկատերերի կողմից ընդունված պատվերների մասով հարկային մարմնին և տրանսպորտի բնագավառում պետական լիազոր մարմնին իրենց տվյալների բազային առցանց հասանելիություն չտրամադրելը՝
առաջացնում է տուգանքի նշանակում` սահմանված նվազագույն աշխատավարձի հազարապատիկի չափով։»: 

Հոդված 2. Օրենսգրքի 201-րդ հոդվածը շարադրել հետևյալ խմբագրությամբ․
«Հոդված 201․ «Օտարերկրացիների մասին» օրենքով նախատեսված դրույթները խախտելը․
1․ Օտարերկրացիների կողմից Հայաստանի Հանրապետությունում մինչև 10 օր առանց օրինական հիմքերի կամ անվավեր փաստաթղթերով գտնվելը կամ բնակվելը՝
առաջացնում է նախազգուշացում։
2․ Օտարերկրացիների կողմից մեկ տարվա ընթացքում Հայաստանի Հանրապետությունում 10 օր և ավելի առանց օրինական հիմքերի կամ անվավեր փաստաթղթերով գտնվելը կամ բնակվելը՝
առաջացնում է տուգանքի նշանակում Հայաստանի Հանրապետությունում սահմանված նվազագույն աշխատավարձի 250-ապատիկի չափով:
3․ Սույն հոդվածի 2-րդ մասով նախատեսված արարքը վարչական տույժ նշանակելու օրվանից հետո՝ մեկ տարվա ընթացքում, կրկին կատարելը կամ շարունակելը՝
առաջացնում է տուգանքի նշանակում՝ Հայաստանի Հանրապետությունում սահմանված նվազագույն աշխատավարձի 500-ապատիկի չափով:
4․ Օտարերկրացուն Հայաստանի Հանրապետություն հրավիրողի՝ հրավիրվողի կեցության ծախսերը, այդ թվում` Հայաստանի Հանրապետությունից մեկնելու ծախսերը հոգալու մասին պարտավորությունը խախտելը`
առաջացնում է յուրաքանչյուր դեպքով տուգանքի նշանակում Հայաստանի Հանրապետությունում սահմանված նվազագույն աշխատավարձի 100-ապատիկի չափով:
5․Էլեկտրոնային հարթակով ուղևորափոխադրման, բեռնափոխադրման և առաքման ծառայություն մատուցող կազմակերպությունների կամ անհատ ձեռնարկատերերի կողմից օտարերկրացուն օրենքով սահմանված պահանջների խախտմամբ ուղևորափոխադրման, բեռնափոխադրման կամ առաքումների մեջ ներգրավելը կամ օտարերկրացուն ժամանակավոր կացության կարգավիճակ տրամադրելու համար միգրացիայի և քաղաքացիության բնագավառում պետական կառավարման լիազոր մարմնի կողմից վարվող միասնական էլեկտրոնային հարթակում սխալ տեղեկատվություն ներկայացնելը՝
առաջացնում է յուրաքանչյուր դեպքով տուգանքի նշանակում` սահմանված նվազագույն աշխատավարձի 100-ապատիկի չափով։
6․ Օտարերկրացու հետ աշխատանքային պայմանագիր կնքելը, առանց «Օտարերկրացիների մասին» օրենքի 15-րդ հոդվածի 1-ին մասի «բ» կետի հիմքով տրամադրված ժամանակավոր կացության կարգավիճակը հավաստող փաստաթղթի, բացառությամբ առանց նման փաստաթղթի Հայաստանի Հանրապետությունում աշխատելու իրավունք ունեցող օտարերկրացիների՝
առաջացնում է յուրաքանչյուր դեպքով տուգանքի նշանակում՝ սահմանված նվազագույն աշխատավարձի 100-ապատիկի չափով:»: 

Հոդված 3. Օրենսգրքի 224․1-րդ հոդվածի 1-ին մասի «201-րդ հոդվածի 1-ին մասով» բառերը փոխարինել «201-րդ հոդվածի 1-3-րդ մասերով» բառերով։

Հոդված 4․ Օրենսգրքի 224․2-րդ հոդվածը շարադրել հետևյալ խմբագրությամբ․
«1. Հայաստանի Հանրապետությունում միգրացիայի և քաղաքացիության բնագավառում պետական կառավարման լիազոր մարմինը քննում է սույն օրենսգրքի 189․31-րդ, 195.1-196-րդ հոդվածներով և 201-րդ հոդվածի 1-3-րդ (բացառությամբ պետական սահմանը հատելիս հայտնաբերված վարչական իրավախախտումների վերաբերյալ գործերի) և 4-5-րդ մասերով նախատեսված վարչական իրավախախտումների վերաբերյալ գործերը։»։

Հոդված 5․ Օրենսգրքի 230-րդ հոդվածի 1-ին մասի «201-րդ հոդվածի 3-5-րդ մասերով» բառերը փոխարինել «201-րդ հոդվածի 6-րդ մասով» բառերով։

[bookmark: _Hlk203034456]Հոդված 6. Սույն օրենքն ուժի մեջ է մտնում պաշտոնական հրապարակման օրվան հաջորդող յոթերորդ ամսվա 1-ից։



